
ОПШТИНА    ДЕМИР ХИСАР

Одделение за финансирање, буџет и даноци

Ул. "Битолска" бб, Демир Хисар 

Предмет: Процедура за данок на имот

Данок на имот

Предмет на оданочување

Данок на имот се плаќа на недвижен имот. Под поимот недвижен имот, во смисла на Законот за даноците на имот, се подразбира земјиште и тоа: земјоделско, градежно, шумско и пасишта. Понатака во недвижен имот спаѓаат згради и тоа: станбени згради или станови, деловни згради и деловни простории, администрагивни згради и администрагивни простории. згради и станови за одмор и рекреација и други градежни објекти, како и инсталации подигнати врз нив или под нив и трајно споени со нив.

Кој е даночен обврзник?

Даночен обврзник за данок на имот е правно и физичко лице сопственик на недвижниот имот. Меѓутоа даночен обврзник е и корисникот на недвижниот имот доколку сопственикот не е познат или е недостапен, понатаму, корисникот на недвижен имот во сопственост на државата или општината, лицето кое по основ на плодоуживање се стекнало со тој имот. како и лицата кои врз еден недвижен имот имаат право на сопственост, се резбира секој сразмерно на неговиот дел во сопственоста.

Како се утврдува даночната основа?

Како што погоре е кажано, данок на имот се плаќа на недвижен имот. Се поставува прашањето како ќе ја утврдиме даночната основа? Даночна основа за утврдување на даноког на имот е пазарната вредност на недвижниог имот.  Пазарната вредност. ја утврдува Комисија формирана од страна на советот на општината, согласно критериумите пропишани во Методологијата за утврдување на пазарна вредност не недвижности.

Покрај утврдената вредност од страна на Комисијата данокот на имот може да се утврди и врз основа на податоците во даночната пријава, деловни книги на обврзниците и други податоци со кои располага општинската администрација.

Висината на данокот на имот се утврдува со решение донесено од страна на градоначалникот на општината. Ова решение треба да се донесе најдоцна до 31. март во годината за која се утврдува данокот на имот.

Табеларениот приказ има за цел да ја опише постапката за донесување на решсние за утврдување на висината па данокот на имот. Од табелата јасно се гледа дека постапката за утврдување на висината на даникот на имот се поведува по пријава на даночниот обврзник и по службена должност. Ова значи дека тогаш кога даночниот обврзник за прв пат се стекнал со недвижен имот, кој подлежи на оданочување должен е сам да поднесе даночна пријава за утврдување на данокот на имот. Од друга страна пак даночните обврзници кои еднаш поднесле даночна пријава и од моментот на поднесувањето не настанале промени, не се должни да поднесуваат даночна пријава тука општинската даночна админисрација врз основа на податоците со кои располага по службена должност води постапка и изготвува решение со кое се утврдува висината на данокот на имот.

Заначи утврдувањето на висината на данокот на имот. по правило. се врши врз основа на даночната пријава. Оваа пријава е пропишана од страна на министерот за финансии.

Даночната пријава целосно и правилно пополнета, со доказ за платена административна такса, се доставува до архивата најдоцна до 31 Јануари во годината за која се утврдува данок на имот. Доколку во текот на годината даночниот обврзник се стекне со имот кој подлежи на оданочување, должен е да поднесе даночна пријава во рок од 15 дена од денот кога се стекнал со имотот.

Уредно пополнетата даночна пријава се препраќа до раководителот на одделението кој доколку процени дека пријавената вредност во пријавата е реална, ја доставува до државниот службеник  задолжен за утврдување на данокот на имот.Доколку пак раководителот на одделението процени дека пријавената вредност не е реална тогаш ја доставува пријавата до Комисијата за утврдување на пазарната вредност која оди на лице место и врши проценка на пријавениот имот.За извршената проценка Комисијата составува записник кој го доставува до државниот службеник кој работи на утврдување на данокот на имот.Потоа тој пристапува кон изработка на Решение при што ги применува стапките кои се утврдени од страна на Советот на општина Демир Хисар а во согласност со Законот за даноци на имот.

Решението кое се донесува мора да ги содржи сите елементи пропишани со законот за општата управна постапка (увод,диспозитив,образложение,упатство за правно средство,датум на издавање,потпис и печат). Откако Решението ќе биде изготвено се доставува до Раководителот на одделението на одобрување и потоа одобреното Решение се доставува до Градоначалникот на потпис. Потпишаното Решение со уредна доставница се доставува до даночниот обврзник најдоцна до 31 Март во тековната година (согласно член 30 од Законот за даноците на имот).

